
ӨМНӨХ ҮГ

Иргэний нисэхийн Олон улсын байгууллага – ИКАО –гийн 2005 оны 35 дугаар

ассемблейгээс хэлэлцэн тохирогч гишүүн орнуудад хийгддэг Аюулгүй

ажиллагааны аудит (USOAP) -ыг өргөтгөсөн хэлбэрээр хийх шийдвэр гарсан

билээ.

Энэхүү шийдвэрийн дагуу аудит шалгалтыг гүйцэтгэхээс өмнө ИКАО-гоос гишүүн

улс орнууддаа өргөтгөсөн аудит шалгалтын бэлтгэл болгон Чикагогийн

Конвенцийн хавсралт болох 16 аннексээр нийт 8657 аудит шалгалтын асуулгыг

хүргүүлсэн байдаг. Энэхүү асуулгыг хариулах нь аудит шалгалтын өмнөх

томоохон бэлтгэл ажил болох ба энэ ажилд ИКАО-гоос өндөр ач холбогдол өгөн

тэрхүү асуулгыг хэрхэн хариулах, энэ талаар бүсэлчилсэн байдлаар хэрэгжиж

байгаа хөтөлбөрүүдэд хэрхэн тусган хамтран ажиллах талаар сургалт

семинарыг өргөнөөр зохион байгуулсаар байна.

Бидний хувьд энэхүү аудитын асуулгыг хариулж ИКАО-д хүргүүлэх ажлыг онцлон

чухалчилж ИНЕГ-ын хэмжээнд, чиглэл мэргэжлээс бүрдсэн ажлын хэсэг

томилогдон ажиллаж байна. Энэхүү ажлын хэсгээс өмнө, ИНЕГ-ын даргын

тушаалаар хэд хэдэн ажлын хэсэг томилогдсон боловч үндсэн ажлын хажуугаар

эдгээр асуулгыг хариулах нь ажлын зохион байгуулалтын хувьд хүндрэл үүсгэж,

ажлын үр бүтээмж муутай байлаа.

ИНЕГ-ын даргын 2008 оны 02 тоот тушаалаар томилогдсон ажлын хэсгээс, энэ

оны эхний хагас жилд хийсэн ажлын тайлангаа та бүхэнд танилцуулж байна.

Ажлын хэсгийн томилгоот хугацаа дуусах хүртэл цаашид юу хийх, мэргэжлийн

алба хэлтсүүдтэй хэрхэн хамтран ажиллах талаар та бүхний санаа оноо бидэнд

үнэтэй байх болно.

Та бүхнийг хүндэтгэсэн

АЖЛЫН ХЭСГИЙН АХЛАГЧ Д. БАТЧУЛУУН
Улаанбаатар

2008 оны 6 дугаар сарын 30

ИКАО-ГИЙН АУДИТ ШАЛГАЛТАД БЭЛТГЭХ

ИНЕГ-ИЙН АЖЛЫН ХЭСГИЙН 2008 ОНЫ ЭХНИЙ ХАГАС ЖИЛИЙН

АЖЛЫН ТАЙЛАН

1. ЕРӨНХИЙ ЗҮЙЛ

1.1 Ажлын хэсгийн бүрэлдэхүүн
ИНЕГ-ын даргын 2008 оны 02 тоот тушаалаар Иргэний нисэхийн олон

улсын байгууллага – ИКАО-гийн ээлжит аудит шалгалтад бэлтгэх ИНЕГ-ын

ажлын хэсгийг 8 хүний бүрэлдэхүүнтэй томилогдон ажиллаж байна.

Ажлын хэсгийн ахлагч :

Д. Батчулуун НААХЗА-ны Ерөнхий менежер

Ажлын хэсгийн гишүүд :

П. Пүрэвсүх АНҮ-ний МХ-ийн менежер

Ө. Батсайхан НААХЗА-ны дотоод хяналтын тасгийн дарга

П. Гантөгс ТХА-ны Чанар баталгаажилтын хэлтсийн дарга

П. Ганболд НБҮМХ-ийн мэргэжилтэн

Н. Энхтуяа НААХЗА-ны ДБШХ-ийн ахлах мэргэжилтэн

Д. Хишгээ НМХА-ны ажилтан

Т. Алтанзул ГХХАХ-ийн мэргэжилтэн



Аудит шалгалт бэлтгэх ажлын хэсгийн 2008 оны эхний хагас жилийн тайлан Хуудас 4
08 July.2008.

1.2. Ажлын төлөвлөгөө

Ажлын хэсгээс энэ оны эхний хагас жилд гүйцэтгэх ажлын төлөвлөгөөг

гарган ИНЕГ-ын даргаар хянан батлуулж ажиллаа.

Энэхүү графикчилсан ажлын төлөвлөгөөнд дараах ажлуудыг хийж

гүйцэтгэхээр тусгасан болно.

Үүнд :

 Иргэний нисэхийн тухай хуулийг шинэчилсэн төслийн саналыг

боловсруулах.

 Батлагдсан ажлын төлөвлөгөөнд тусгагдсанаар Иргэний нисэхийн үйл

ажиллагааны талаарх SAAQ болон 16 Аннексийн хэрэгжилтийн талаарх

CC –гийн нийт 3164 хуудас асуулгад хариулах.

 Асуулга хариулах явцад илэрсэн үл нийцлийн жагсаалтыг гаргаж,

тэдгээрийг арилгах талаарх санал, зөвлөмжийг холбогдох албаны хүмүүс,

нэгж байгууллагад хүргүүлэх ажлыг жилийн сүүлийн хагас жилийн ажлын

төлөвлөгөөнд тусгах.

 Үл нийцэлтэй холбоотойгоор ИНБД-үүдэд нэмэлт өөрчлөлт хийх талаар

санал боловсруулж НААХЗА-ны Дүрмийн боловсруулалт бүртгэлийн

хэлтэст хүргүүлэх.

 Иргэний нисэхийн үйлчилгээний байгууллагууд болон хяналтын

байгууллагуудын хамтын аудит бэлтгэл ажиллагааг дээшлүүлэх зорилгоор

ИКАО-гийн аудит шалгалтын тухай болон түүнд бэлтгэх явцын тухай

сургалт, танилцуулга зохион  байгуулах.

1.3. Ажлын хэсгийн дотоод үйл ажиллагаа

Ажлын хэсэгт орсон мэргэжлийн хүмүүс өөрсдийн мэргэжлийн чиглэлийн

дагуу SAAQ болон Аннексийн асуулгыг хариуцан ажиллаж байна.

Батлагдсан ажлын удирдамжид зааснаар, ажлын хэсгийнхэн сар бүр

хийсэн ажлынхаа тайланг ажлын хэсгийн ахлагчид бичгээр гаргаж өгдөг. Мөн

даваа гаригт, эсхүл баасан гаригт ажлын явцын талаарх ярилцлагыг ажлын хэсэг

дотроо хийж хэвшсэн бөгөөд тайлангийн хугацаанд нийт 12 удаагийн уулзалт

ярилцлагыг хийсэн байна.

Ажлын хэсгээс гарах аливаа зөвлөмж, санал нь ажлын хэсэг дотор

хэлэлцэгдэж зөвхөн ажлын хэсгийн ахлагчийн гарын үсэгтэй хүргэгдэх бөгөөд

тайлангийн хугацаанд ажлын хэсгээс нийт 8 албан бичгийг холбогдох алба

хэлтэс, албан тушаалтанд хүргүүлсэн бүртгэл байна.

Аудитын бэлтгэл ажилд шаардлагатай тоног төхөөрөмжийн жагсаалтыг

техникийн үзүүлэлтийн хамт гарган Санхүү, Төлөвлөлтийн Ерөнхий Менежерт

албан хүсэлт тавьснаас зөөврийн нэг компьютораас бусад принтер, компьютер,

прожектор олгогдоод ашиглагдаж байна.

2. АЖЛЫН ТӨЛӨВЛӨГӨӨНИЙ ХЭРЭГЖИЛТ

2.1. Хуулийн шинэчлэлийн төсөл боловсруулах талаар

Төлөвлөгөөнд тусгагдсанаар, Иргэний нисэхийн тухай хуулийн

шинэчилсэн төслийг боловсруулах ажлыг хийсэн. Одоо мөрдөж байгаа хуульд

тодорхой тусгагдаагүй, эсхүл орхигдсон зүйл заалтыг нэмэх, ИКАО-гийн зөвлөмж

болгосон загвар хуулийн шаардлагад болон ЗТАЖ-ын Сайдаар батлагдсан

хуулийн шинэчлэлийн үзэл баримтлалд нийцүүлэн 11 бүлэг, 54 зүйл бүхий

шинэчилсэн хуулийн төслийг боловсруулан ИНЕГ-ын даргын зөвлөлд энэ оны 2

сарын 15 өдөр танилцуулсан боловч шинэчилсэн төсөл дэмжигдээгүй болно.

Харин ИНЕГ-ын дарга, түүний зөвлөлөөс өгсөн чиг үүргийн дагуу 1999 оны

хуульд зохих нэмэлт, өөрчлөлт хийх замаар хуулийн нэмэлт өөрчлөлтийн

төслийг дахин гаргаж энэ оны 3 сарын 24-ний өдөр ИНЕГ-ын дарга болон дэд

дарга нараас санал авахаар хүргүүлж, хуулийн нэмэлт өөрчлөлтийн төслийн

үзэл баримтлалыг боловсруулж батлуулахад Яамны мэргэжилтэнтэй хамтарч

ажиллаа.

2.2 Аннексийн хэрэгжилтийг нягтлах талаар

Аннексийн стандарт шаардлагын нийцлийг эхний хагас жилд багтаан

гаргахаар төлөвлөсний дагуу нийт 16 аннексийн дагуух асуулгыг бөглөж манай

эрх зүйн бичиг баримт болон олон улсын баримтын хооронд дахь үл тохирлыг

гаргалаа.

Тэдгээр үл тохирлуудыг аннекс бүрийн асуулгын тоогоор хүснэгтлэн

үзүүлвэл :

Нийт асуулт
Дүрэмд огт

тусгагдаагүй
Бүрэн бус
тусгагдсан

Өөр заалт,
зохицуулалт

Аннекс 1 529 241 76 4

Аннекс 2 216 216 - -

Аннекс 3 265 51 3 0

Аннекс 4 677 656 0 0

Аннекс 5 39 28 0 0

Аннекс 6 440 113 38 12

Аннекс 7 48 13 1 5

Аннекс 8 413 23 2 9

Аннекс 10 3347 871 849 0

Аннекс 11 420 152 3 0

Аннекс 12 104 21 0 0

Аннекс 13 99 60 2 0

Аннекс 14 1450 900 - -

Аннекс 15 257 148 0 0

Аннекс 16 265 265 0 0

Аннекс 18 88 15 0 0

Жич : Аннекс 2 дагуу асуулгыг хариулах ёстой хүн ажлын хэсгээс гарч хариулагдаагүй байгаа

тул үл тохирол 100 % гэж авлаа. Харин Аннекс 14 –ийн асуулгын хариултыг энэ оны 5 сарын

байдлаар гаргасан дүнгээр 38 % -ийн үл тохиролтой байснаар авсан болно.

Хавсралт 1-д дээрх тоон үзүүлэлтийг хувьчлан графикаар үзүүлэв.

Дээрх үл тохирлуудыг нийтэд нь авч үзвэл Бид олон улсын стандарт

шаардлагуудаас 44,8 %-ийг хангаж байна гэсэн дүгнэлт хийж болох юм.

Difference 0 %
Partially

Implemented
11 %

Implemented
45 %

Not Implemented
44 %

Нийт асуулгын хэрэгжилт болон үл хэрэгжилт

Эдгээр үл тохирлуудыг арилгах үүднээс дараах зарим ажлуудыг ажлын хэсгээс

хийж гүйцэтгэсэн болно.

Үүнд :

 НААХЗА-нд, Нисэхийн эрүүл мэндийн асуудлаар авах арга хэмжээний

санал, зөвлөмжийг энэ оны 3  сарын 05-ны өдөр хүргүүлсэн.

 Өмнө бөглөсөн Аннекс 3 –ын асуулгын хариултуудыг ИНД-174 дүрэмтэй

нэг бүрчлэн тулгаж, бүрэн хянаж үзээд хангалтгүй гэж дүгнэн, дахин

нягтлав.

 Аннекс 5-ын нийцлийг шалгах үүднээс Монгол Улсын Стандарт хэмжил

зүйн төвөөс манай улсад мөрдөж байгаа стандартын эмхтгэлийг худалдан

авч судаллаа. Иргэний нисэхийн үйл ажиллагаанд мөрдөх хэмжлийн

нэгжийг хуульчилж өгсөн эрх зүйн заалт одоогоор бидэнд байхгүй байна.

Иймд Иргэний нисэхийн тухай Монгол Улсын хуулийн шинэчилсэн төсөлд

иргэний нисэхэд хэрэглэх хэмжлийн нэгжийн тухай заалт /хуулийн төслийн

13-р зүйл/ нэмж оруулах төсөл боловсруулсан.

 Аннекс 7 -гийн үл нийцлийг гаргахын тулд ИНД-47 дүрмийг харьцуулан

нягтлав. Тус аннексээс нийт 22 үл нийцлийг илрүүлж ИНД-47 болон

Иргэний нисэхийн тухай хуульд холбогдох заалтуудыг нэмж орууллаа.

Үүнээс гадна Конвенцийн Артикль 83 бис-ийг дахин судалж хуулийн

нэмэлт заалт болгон тусгахаар төсөл боловсруулсан. ИНД-47-д нэмэлт

өөрчлөлт оруулан НААХЗА-д хүргүүллээ.

 Зөвхөн агаарын зайг тогтоох ангилахтай холбоотой стандартуудад 20

гаруй үл нийцэл илрүүлээд байгаа ба ИНД-71 (Агаарын зайн ангилал)-д

оруулах нэмэлт өөрчлөлтийн саналыг боловсруулахаар ажиллаж байна.

 Аннексийн нийцлийг шалгах явцад, “Нислэгийн хөдөлгөөний үйлчилгээний

үйл ажиллагааны ерөнхий журам (MATS)”-ын статусыг НХҮА болон түүний

нэгж салбаруудын үйл ажиллагааны журам заавар бус үндэсний хэмжээнд

мөрдөгдөх стандарт болгох нь зүйтэй гэсэн саналыг мэргэжлийн хэлтэс

болон НХҮА-д хүргүүлсэн.

 Аннекс 13 -ын үл нийцлийг гаргахад ИНД-12, 13, 203, 205 дүрмүүдийг

нягталсан бөгөөд нийт 60 үл нийцэл илрүүлж дээрх 4 дүрэмд зохих нэмэлт

өөрчлөлтүүдийг оруулан дүрмүүдийн төслийг НААХЗА болон НТОЗШША-д

хүргүүлсэн.

 Аннекс 18 -ын бөглөлт 80% байсан боловч тэдгээрийг нэг бүрчлэн ИНД-92

–тэй тулган хянасан бөгөөд хариу өгөгдөөгүй байсан, дутуу хариулсан

асуулгуудад гүйцээж хариулсан. Мөн ИНД-92 –т тусгах дүрмийн нэмэлт,

өөрчлөлтийн саналыг боловсруулж шинээр боловсруулах шаардлагатай

заавар /жишээлбэл, аюултай ачааны байцаагчийн заавар/, каргоны

аюулгүй байдлын стандарт боловсруулах /өөрөөр хэлбэл ИНД-109 –ийг

шинэчлэн боловсруулах/ талаар НААХЗА-ны байцаагчтай хамтран

ажиллаа. Асуулгад хариулах явцад энэхүү аннексийн үл нийцлийг үйл

ажиллагаан дээр хэрэгжүүлэх үүднээс, Аюултай ачааны асуудлаар авах

арга хэмжээний санал, зөвлөмжийг энэ оны 3 сарын 05-ны өдөр НААХЗА-

д хүргүүлэв.

 Аннекс 18 –ын шаардлагын дагуу Монгол Улсад аюултай ачаа агаараар

аюулгүй тээвэрлэх асуудлыг хариуцсан байцаагчийн хаяг бүхий

мэдээллийг НААХЗА-ны даргын гарын үсэгтэй албан бичгээр ИКАО-д

хүргүүллээ.

 Тайлангийн хугацаанд Аннекс 10-ын 1-р дэвтрийн асуулгыг хариулж ИНД-

171 дүрэмд оруулах өөрчлөлтийг бэлэн болгосны хамт Check list –ээр

тодорхойлогдсон үл нийцлийг арилгах талаар зөвлөмжийг ТХА-нд энэ оны

3 сарын 24-нд хүргүүлсэн болно.

 Стандартуудын хэрэгжилтийг хангах, үйл ажиллагааны бичиг баримтад

нэмэлт өөрчлөлтүүд оруулах ИКАО-гийн бичиг баримтын хүрэлцээ муу

байдгийг харгалзан ажлын хэсгээс хүсэлт гарган хэвлэх цехээр Аннекс 10

/Aeronautical telecommunications/ -ын 5 дэвтрийг тус бүр 2 хувь олшруулан

хэвлүүлж Техник хангалтын албанд хүргүүллээ.

Дээрх ажлаас гадна ИНБД-ийн дараах дүрмүүдэд нэмэлт өөрчлөлт хийж

НААХЗА болон холбогдох газруудад санал авах, батлуулахаар хүргүүлсэн

болно. Үүнд :

 ИНД 1 – Тодорхойлолт товчлол

 ИНД 12 – Иргэний нисэхийн осол зөрчлийн талаар мэдээлэх

 ИНД 13 – Иргэний нисэхийн эрх зүйн зөрчил болон арга хэмжээ

 ИНД 47 – Агаарын хөлгийн бүртгэл, таних тэмдэг

 ИНД 43 – Агаарын хөлгийн техник үйлчилгээний ерөнхий дүрэм

 ИНД 138 – Эрэн хайх авран туслах үйл ажиллагаа

 ИНД 145 – Агаарын хөлгийн техник үйчилгээний байгууллага

 ИНД 203 – Иргэний нисэхийн осол зөрчлийг шинжлэн шалгах

 ИНД 205 – Осол ноцтой зөрчлийг шинжлэн шалгасан тайлан

дүгнэлт

 ИНД 131 – Агаарын хөлгийн түрээсийн үйл ажиллагаа

Дээрх асуулгаас гадна бид зайлшгүй хариулт бичиж ИКАО-д илгээх, “Иргэний
нисэхийн салбарын үйл ажиллагааны талаарх асуулга - SAAQ” –г нягтлан

шалгалаа. Энэ асуулгыг 2005 онд хариулж ИКАО-д илгээснийг эргэн нягтласан

бөгөөд засвар өөрчлөлт хийх зайлшгүй шаардлагатай байлаа.

SAAQ-гийн нийт 306 асуулгуудыг дахин хариулахаар ажлын хэсгийн гишүүдийн

мэргэжил чиглэлээр хуваарилсан байгаа бөгөөд энэ оны 7 сарын 25 гэхэд бэлэн

болгох төлөвлөгөөтэй ажиллаж байна.

2.3 Ажлын хэсгээс хийсэн танилцуулга, мэдээлэл

Тайлангийн хугацаанд ажлын хэсгээс ИНЕГ-ын хэмжээнд болон харьяа

байгууллага, алба хэлтсүүдэд дараах сургалт семинар, танилцуулгыг гүйцэтгэв.

Үүнд :

 ИНЕГ-ын удирдах албан тушаалтнуудад

 Нисэхийн мэдээлэл хангалтын албанд

 НХҮ хариуцсан дэд дарга болон мэргэжлийн хэлтэс, НХҮА-ны

удирдлагад

 Мэдээллийн цагаар ИНЕГ-ын нийт ажилчдад.

2.4 Бусад ажлууд

Олон улсын иргэний нисэхийн байгууллагаас хийгдэх өргөтгөсөн аудит

шалгалтад бэлтгэх ажлын хүрээнд тус ажлын хэсэг энэ оны 5 сарын 20-24

хооронд Шинэ Зеланд улсын ИНЕГ-т томилолтоор ажилласан.

Ажлын хэсгийн гишүүд мэргэжлийн хүмүүстэй тусгайлан уулзалт зохион

байгуулж Шинэ зеландын Дотоод хяналтын систем, агаарын навигаци,

аэродромын үйл ажиллагаанд тавих хяналтын аргачлал, тус газрын техникийн

номын сан, бичиг баримтын хадгалалт, бүртгэлийн системтэй танилцсан болно.

Тайланд нэгэн зүйлийг онцгойлон дурьдахад, бидний албан томилолтын

талаар Шинэ зеландын Тээврийн аюулгүй ажиллагааг хариуцсан Сайд, ноён

Харри Донховен маш ихэд сонирхон биднээс төлөөлөл хүлээн авч уулзсан

явдал байлаа. Уулзалтад ажлын хэсгийн ахлагч Д. Батчулуун, ажлын хэсгийн

гишүүн П. Пүрэвсүх, Т.Алтанзул нар оролцож албан томилолтын зорилго,

хамтын ажиллагаа болон Монгол Улсын иргэний нисэхийн салбарын үйл

ажиллагааны талаар танилцуулсан болно.

Албан томилолтын үед хийгдсэн, дээр дурьдсан уулзалт, ярилцлагуудаас

дараах үр дүн гарсан болно.

Үүнд :

 Иргэний нисэхийн радио холбоо барих англи хэлний шаардлагын талаар

мэдээлэл хүссэн албан бичиг НААХЗА-аас ирүүлсний дагуу холбогдох

мэдээллийг Аннексын заалт, түүний хэрэгжилт, үл нийцлийн хамт 3 сарын

06-нд хүргүүлсэн.

 ИКАО-гийн аудит шалгалтын бэлтгэл ажлын талаар мэдээллийг ЗТАЖЯ-д

хийх, улмаар яамны сайдаар, эсхүл яамны холбогдох албаны хүнээр

дамжуулан Засгийн газарт мэдээлэл хийлгэх саналыг 3 сарын 11 өдөр

ИНЕГ-ын даргад хүргүүлсэн.

 Аюулгүй ажиллагааны хяналтын байцаагч нараас нислэг болон НТЧ-ын

чиглэлээр 2 байцаагчийг энэ оны 9 сард Шинэ зеландын ИНЕГ хүлээн авч

дадлагажуулах боломжтой талаар саналаа өгсөн болно. Хэрэв манай

талаас санаачлага гаргавал ирэх жилийн эхний хагаст дараагийн ээлжийн

хүмүүсийг хүлээж авах боломжтой талаар мэдэгдсэн.

 NZ Airways International компани, аюулгүй ажиллагааны үнэлгээ өгөх

талаар өөрсдийн санал төслөө бидэнд ирүүлэхээр тохиролцсон болно.

 NZ Airways International компаний “Шалгах нислэгийн заавар”-ын агуулгыг

авчирсан нь бид энэ төрлийн өөрсдийн заавар боловсруулах чиглэл,

агуулгатай болсон.

 Legal Air System компаниас манай хууль эрх зүйн орчинд үнэлгээ өгөх,

өөрчлөлт шинэчлэлт хийхэд бодит туслалцаа үзүүлэх саналаа ирүүлсэн

болно.

 Мөн компаниар дамжуулан, Иргэний нисэхийн салбарт SMS-ийг

хэрэгжүүлэх талаар харилцан ажиллах хүнтэй холбоо тогтоов. Одоогоор

ямар түвшинд хамтран ажиллах талаар эцэслэн тохиролцоогүй байгаа

болно.

 Шинэ зеландын ИНЕГ-тай дунд хугацааны эксперт ажиллуулах талаар

тохиролцох үүднээс түүний гүйцэтгэх ажлын цар хүрээг бидний зүгээс

дэлгэрэнгүй болгож хүргүүлэхээр тохиров.

Албан томилолтын үр дүнд, тайланг бичиж ИНЕГ-ын даргад тодорхой

саналын хамт хүргүүлсэн.

Шинэ зеланд дахь албан томилолтын хугацаанд Шинэ зеландын “Rescue

Coordination Center” дээр очиж үйл ажиллагаатай нь танилцсан нь бидний хувьд

нилээдгүй мэдээллийг өглөө. Үүний үр дүнд, бид ИНД-138 дүрмийг шинэчлэх

санал төсөлтэй ирсэн.

ИНД-138 дүрмийг шинэчлэх, өөрчлөн боловсруулах эсэх талаар зарчмын

саналыг тус ажлын хэсгээс боловсруулж Агаарын навигацийн үйлчилгээ

хариуцсан Дэд дарга, мэргэжлийн хэлтэс, НХҮА болон ИНЕГ-ын Тэргүүн дэд

дарга буюу НААХЗА-гийн даргад танилцуулж санал бодол солилцсон. ИНД-138

дүрмийн зарчмын энэ асуудлыг НААХЗА-ны Аюулгүйн Зөвлөлөөр хэлэлцүүлэн

ИНЕГ-ын дарга, түүний зөвлөлд санал дэвшүүлэх шийд гаргуулсан.

Энэ оны 3 сард КОСКАП-НА –гийн техникийн зөвлөх Лен Кормиертэй

хамтарч ажиллаж “Итгэмжлэгдсэн шалгагч нисэгч” сэдэвт сургалт явуулахад нь

дэмжлэг үзүүлсэн.

Мөн 6 сард КОСКАП-НА –гийн, шинээр томилогдсон техникийн зөвлөх Ким

Трийдвэй –тэй аудит шалгалтад хэрхэн бэлтгэх, цаашид хэрхэн хамтарч

ажиллах талаар санал солилцож ажлын хамтарсан төлөвлөгөө гаргахаар

тохиролцлоо.

Эрх зүйн зохицуулалтын эрэмбийг гаргах үүднээс ИНЕГ-ын хэмжээнд

өнөөдрийн байдлаар хүчин төгөлдөр мөрдөгдөж байгаа хууль дүрэм, тушаал

шийдвэр, заавар журмын жагсаалтыг холбогдох алба хэлтэс тасгуудаар

гаргуулж нийтлэг жишигтэй харьцуулан авч үзлээ. Үүнээс харахад бид нэн

яаралтай шинээр боловсруулах, эрх зүйн эрэмбэ тогтоож ажиллах

шаардлагатай байна.

Өнөөдөр, хүчин төгөлдөр байж бидний үйл ажиллагаанд шууд

хамааралтай, 96 тушаал шийдвэрээр батлагдсан олон журмууд байгаа боловч

тэдгээрийн хоорондын уялдаа холбоос муу, хяналт бүртгэл сул байгаа нь

ажиглагдлаа.

3. ТӨЛӨВЛӨГӨӨТ АЖЛУУД

3.1 Ажлын хэсгээс төлөвлөсөн ажлууд

Аудит шалгалтад бэлтгэх ИНЕГ-ын ажлын хэсгээс дараах ажлуудыг энэ

оны сүүлийн хагас жилд хийхээр төлөвлөж, календарчилсан хэлбэрт оруулан

батлуулах болно.

 Иргэний нисэхийн салбарын үйл ажиллагааны тогтолцоо, эрх зүй

болон зохион байгуулалтын талаарх асуулга болох State Aviation

Activities Questionary – SAAQ –д хариулах ажлыг дуусгах

 Зөвлөмжүүдийг илгээх

 Протоколоор нягтлах

 СС явуулах

 Сургалт семинарыг үйлчилгээ үйлчилгээгээр хийх

3.2 Хийгдвэл зохих ажлууд

 Нисэхийн зураглалын стандартыг боловсруулах

 Flight Inspection Manual

 MATS-ыг стандарт болгох

 Давтамжийн зохицуулалтын гэрээг байгуулах

 Тайлангийн, 2.4 –ийн эрх зүйн баримтын жагсаалт тусгагдсан

баримтуудыг боловсруулах

4. ДАРГЫН ЗӨВЛӨЛД ТАВИХ САНАЛ, ХҮСЭЛТ

ИКАО-гийн өргөтгөсөн аудит 5 жилийн давтамжтайгаар 2005 оноос эхлэн

өөрийн гишүүн бүх улс орнуудад хийгдэж 2010 он гэхэд дуусаж 2011 оноос дахин

эхлэх ёстой. Энэ утгаар, мөн бид ИКАО-гийн аудитын бэлтгэл ажил болох

асуулгыг хариулж явуулаагүй зэргээс шалтгаалж Монгол улсад хийгдэх аюулгүй

ажиллагааны аудит 2010 онд төлөвлөгдсөн байна.

Олон улсын аудит шалгалтын асуулгад хариулж байх хугацаанд, Иргэний

нисэхийн салбарт мөрдөгдөж байгаа эрх зүйн бичиг баримтын зах цухаас

сөхөхдөө, тус ажлын хэсгийн хамт олноос дараах саналыг Даргын зөвлөлд

дэвшүүлэх санаачлага гаргасныг танилцуулж байна.

Үүнд :

 ИКАО-гийн аудит шалгалтад бэлтгэх ажлын хүрээнд, аудитын үед

аудитын багтай хамтарч ажиллах координаторуудыг үйлдвэр

үйлчилгээний газруудаас одооноос томилж, тэдгээрийг бэлтгэх сургах

 яам болон засгийн газарт Олон улсын аудит шалгалтын талаарх

холбогдох мэдээлэл, танилцуулгыг хийж аудит шалгалтад бэлтгэх үйл

ажиллагаанд бүх шатандаа дэмжлэг туслалцаа авах

 энэхүү тайлангийн 3.2-т дурьдагдсан, багц дүрэм шинэчлэн

боловсруулах, стандарт боловсруулах зэрэг ажлыг төслийн хүрээнд

хэрэгжүүлэх

 ИН-ийн салбарт хүчин төгөлдөр мөрдөгдөж байгаа эрх зүйн бичиг

баримтын бүртгэл судалгааг хийж индексжүүлэх, эрх зүйн эрэмбэ, эмх

цэгцэд оруулах ажлыг яаралтай эхлүүлэх

 ИН-ийн салбарын хэмжээнд, 2009 оныг ИКАО-гийн аудит шалгалтад

бэлтгэх, эрх зүйн хэрэгжилтийг хангах жил болгон зарлах

- - END - -



5. ХАВСРАЛТУУД

Хавсралт 1. АСУУЛГЫН ҮЛ ТОХИРЛУУД (%)

2008 оны 7 сарын 08-ны байдлаар

0

20

40

60

80

100

annex1 annex2 annex3 annex4 annex5 annex6 annex7 annex8 annex10 annex11 annex12 annex13 annex14 annex15 annex16 annex18

Not Implemented Partially implemented Different




